Sejarah

Keinginan awal untuk membentuk sebuah persatuan tercetus pada tahun 1985, hasil daripada perjumpaan di antara 6 orang patologis pertuturan-bahasa dan audiologis (2 orang warganegara Malaysia dan 4 orang ekspatriat).

Keinginan tersebut disambung semula pada bulan Disember 1992 oleh sekumpulan  patologis pertuturan-bahasa dan audiologis yang terdiri daripada 3 orang warganegara Malaysia dan 5 orang ekspatriat.

Keperluan untuk mendaftar sebagai rasmi sebuah badan professional rasmi yang mewakili patologis pertuturan-bahasa dan audiologis di Malaysia mulai membara pada tahun 1994.

Persatuan Patologis Pertuturan-Bahasa dan Audiologis Malaysia telah didaftarkan secara rasmi oleh Pendaftar Pertubuhan pada 26 Disember, 1995. Tarikh tersebut merupakan tarikh yang amat membanggakan bagi  patologis pertuturan-bahasa dan audiologis di negara ini.

Mesyuarat Agung pertama telah diadakan di pusat Malaysian CARE di Kuala Lumpur pada 26 Mac, 1996.


Misi Kami

· Untuk berperanan  sebagai sebuah badan profesional yang mentadbir hal-ehwal profesion patologis pertuturan-bahasa dan audiologis di Malaysia.  Berusaha ke arah pengeluaran “sijil kelayakan praktis” sebagai keperluan sah untuk mempraktis di Malaysia.

· Untuk menggalakkan persediaan akademik dan klinikal yang sesuai bagi individu yang menceburi disiplin komunikasi manusia dan sains pendengaran, dan mengalakkan penimbaan ilmu dan kemahiran yang berterusan bagi mereka yang telah berada di dalam disiplin ini.

· Untuk mewujudkan undang-undang dan praktis yang merangkumi segala hal yang berkaitan dengan profesion ini dan menyelia tugas-tugas profesional ahli-ahli berlandaskan Kod Etika.

· Untuk mengalakkan perkembangan perkhidmatan klinikal dan prosedur untuk masalah komunikasi dan pendengaran.

· Untuk melindungi hak individu yang mempunyai masalah komunikasi dan pendengaran.

· Untuk menerbit maklumat mengenai isu pertuturan, bahasa dan pendengaran untuk kegunaan orang awam dan golongan profesional berkaitan

· Untuk mengalakkan penyelidikan dalam komunikasi manusia dan pendengaran.



Keahlian

Berikut adalah 3 kategori keahlian persatuan :

· Keahlian Biasa diberikan kepada patologis pertuturan-bahasa dan audiologis di Malaysia dengan kelayakan yang disahkan oleh persatuan professional.

· Keahlian Bersekutu diberikan kepada patologis pertuturan-bahasa dan audiologis dari negara lain dengan kelayakan yang disahkan oleh persatuan professional.

· Keahlian pelajar diberikan kepada pelajar yang sedang mengikuti kursus patologi pertuturan-bahasa dan audiologi yang diiktiraf sama ada di dalam atau luar negara.

"Adalah menjadi harapan kami agar jumlah patologis pertuturan-bahasa dan audiologis di Malaysia akan bertambah dengan cepat bagi memenuhi keperluan perkhidmatan professional yang semakin berkembang. Kewujudan kursus tempatan dalam bidang patologi pertuturan-bahasa dan audiologi di Universiti Kebangsaan Malaysia merupakan perkembangan yang memberangsangkan."

Pathologis Pertuturan-Bahasa

Patologis pertuturan-bahasa ialah seorang professional yang berkelayakan sarjana muda dan terlatih dalam pengenal-pastian, pemeriksaan dan pemulihan (perawatan) masalah komunikasi di kalangan kanak-kanak dan orang dewasa. 

Sesetengah patologis pertuturan-bahasa juga terlibat dalam pemulihan mereka yang menghadapi masalah penelanan.

Audiologis

Audiologis adalah seorang profesional yang berkelayakan universiti dan terlatih dalam pencegahan, pengesanan dan pendekatan masalah pendengaran pada semua lapisan masyarakat.

Nota: Mereka yang berminat berkecimpung dalam bidang audiologi atau patologi pertuturan-bahasa dinasihatkan menghubungi Persatuan Pertuturan-Bahasa dan Pendengaran Malaysia (MASH) untuk maklumat lanjut bagi memastikan kelulusan yang bakal diterima (kelayakan yang diperolehi) membolehkan mereka berkerja di Malaysia.



Untuk maklumat lanjut sila hubungi:

Setiausaha

Persatuan Pertuturan-bahasa Dan Pendengaran Malaysia

Peti Surat 610,

Pejabat Pos Jalan Sultan

46770 Petaling Jaya

Selangor

Emel : 

mash1995@hotmail.com

Laman web:

www.geocities.com/mash1995

MASH (M) 2002

Persatuan Pertuturan-bahasa Dan Pendengaran Malaysia







